
Description automatically generated]Dwa M yo ak Libète M yo: SS.7.CG.2.4
Sovgade ak Limite Dwa yo
LEKTI #2
Non: ________________________

Dat: _________________________


SS.7.CG.2.4 Eksplikasyon pou Kritè Referans 2: Elèv yo pral egzamine jistifikasyon yo bay pou limitasyon yo gouvènman an enpoze sou dwa endividyèl yo (pa egzanp, prizon fòse nan tan lagè, limitasyon libète lapawòl, rasyònman nan tan lagè, sispann habeas corpus).






Yo adapte materyèl sa a apati resous yo Sant pou Edikasyon Sivik la te devlope.

Libète ekspresyon an gen ladan dwa Premye Amandman an pou gen libète lapawòl, laprès, relijyon, ransanbleman an pè, ak voye petisyon bay gouvènman an. Dwa absoli pou gen libète ekspresyon an ka danjere pou sekirite piblik, sekirite nasyonal, oswa lòt kesyon enpòtan yo. Si danje a gran ase, tribinal yo te pèmèt yo limite libète ekspresyon.
Epitou, yo ka limite kèk nan dwa yo lè yo antre an konfli ak lòt dwa yo oswa lòt valè yo. Nan sitiyasyon kote dwa yon sitwayen ka antre an konfli avèk dwa lòt sitwayen yo, tribinal yo ka limite dwa yon moun pou l ka pwoteje enterè piblik. 
Nan pwosè istorik Schenck v. U.S. (1919) la, Tribinal Siprèm lan te tabli presedan an pou "tès ekilib" la, lè l te konfime validite Lwa sou Espyonaj 1917 la, ki te limite libète lapawòl pandan Premyè Gè Mondyal la. Tès ekilib la konsène relasyon ki genyen ant dwa endividyèl yo ak enterè piblik. Yo ka limite dwa yo lè enterè piblik la menase. Tribinal Siprèm Etazini an te pwononse jijman ke gouvènman an ka limite dwa endividyèl yo pou pwoteje enterè piblik. Nan sitiyasyon sa yo, dwe genyen yon ekilib ant dwa endividyèl yo, dwa lòt moun, ak byen kolektif.
Nan dat 19 fevriye 1942, Prezidan Franklin Roosevelt te siyen Dekrè Egzekitif 9066 la pandan Dezyèm Gè Mondyal la. Dekrè sa a te fòse mete anpil milye Japonè ameriken yo nan kan entènman epi yo te refize kite yo soti (prizon fòse). Fred Korematsu, ki te yon sitwayen Ameriken dorijin Japonè (sitawyen ki te fèt nan Etazini), te kwè yo te diskrimine kont li paske l gen eritaj Japonè. Korematsu te kwè tou ke gouvènman an pa te gen dwa pou fòse mete sitwayen Ameriken nan kan entènman yo. Nan Korematsu v. United States (1944), Tribinal Siprèm lan te deside ke aksyon gouvènman an te rezonab pou pwoteje peyi a pandan tan lagè.byen kolektif - kwayans oswa aksyon ke yo wè kòm yon avantaj pou kominote a benefisye olye de enterè endividyèl, yo konn rele sa tou byen piblik
Premye Amandman - yon amandman yo ajoute nan Konstitisyon Etazini an ki entèdi Kongrè a tabli yon relijyon, ak jennen libète pou pratike relijyon ochwa, laprès, lapawòl, rasanbleman, oswa pou voye petisyon bay gouvènman an
prizon fòse - anprizònman yon gwoup moun, sitou pandan yon gè
entènman - pou kenbe oswa mete yon moun nan prizon
dwa endividyèl yo - se dwa ki garanti oswa ki pou yon moun
presedan - yon jijman tribinal ki te tranche nan yon pwosè anvan ki gen reyalite ak kesyon jiridik ki sanble ak sila yo ki nan yon pwosè ki devan tribinal la nan moman an
enterè piblik - avantaj kolektif, avantaj popilasyon jeneral la benefisye

